
“Mini, ndi tshithinga tsha u toda
zwiliwa!” hu amba Mme Vho
e, Lukhohe nga manwe matsheloni.
_(/ e “Ndi khou ni ruma fhethu
huswa namusi!”

Ndevhe dza Lukhohe lu no
pfi Mini dza imela ntha.
“Ngathi?” lwa vhudzisa. Lu
takalela u sunguvhela u itela
u wana zwiliwa thethu huswa

hu takadzaho.

“Vhege yo thelaho muri wo wiswa
nga madumbu e a vha a tshi khou

r‘ vhudzula,” ho amba Mme Vho

l Lukhohe. “Tsinde ]Jawo lo ita buroho

] Al ’ tivhani fhasi ha thethu hu no pfi
o X

Koppie. Itsani thasi hangei, ni pfuke

buroho ya muri ni vhone arali ni tshi

nga wana zwinwe zwithu zwavhudi
zwine ra nga la nga ngei seli ha tivha.”

Lukhohe lu no pfi Mini lwa mbo di tuwa. “Ndi mutuku, thedzi ndi a kona
u wana zwiliwa!” lwo imbelela zwenezwi lu tshi khou tsela thungo ya
thethu hu no pfi Koppie u tutshela thasi muvunduni wo navhaho. Nga
murahu ha tshithinga, lwa vhona Vho Gwitha vho dzula ntha ha davhi |la
muri vha tshi nga vho farwa nga khothe. “Ndi matsheloni, Vho Gwitha,”
hu amba Lukhohe lu no pfi Mini nga thonitho.

“Ndi matsheloni,” hu amba Vho Gwitha vha tshi pfalela kule. “Ni khou ya
ngathi ni nothe?”



“Ndi khou ya u wela tivhani litswu u toda zwiliwa,” hu amba Lukhohe lu
no pfi Mini nga u dihudza.

“Zwo luga, ni thogomele,” hu amba Vho Gwitha. “A ni na nala ndapfu u
fana na nne!”

Lukhohe lu no pfi Mini lwa tshimbila lwa thira zwitaka na miri zwi si
gathi. Lwa mbo di vhona Vho Phunguhwe vho di dzulela fhasi ha tshitaka
tshihulu. “Tshoo, tshoo, naa ndi Lukhohe lu no pfi Mini,” hu amba Vho
Phunguhwe nga ipfi lo lugaho. “Ni khou ya ngafthi?”

“Ndi khou ya u toda zwiliwa thungo na luya ha tivha,” hu amba Lukhohe
lu no pfi Mini.

“Aredi, ni thogomele,” hu amba Vho Phunguhwe. “A ni na mano a pfaho
u fana na nne!”

Zwa zwino, Lukhohe lu no pfi Mini Iwo vha lu tshi vho vhona madi a
tivha a penyaho lu tshi kha di vha kule. Lwa hwenya lu tshi ya khao.
Nga murahu ha tshithinga Iwa tangana na Randevhe. Tsho vha tsho



di ganamela hatsini vhulapfu tshi tshi khou ora maoraduvha. “Ndi
matsheloni, Mini,” tsha honedzela, tshi tshi khou ralo u shenga hatsi
vhulapfu. “Ni khou gidimela ngathi?”

“Ndi khou ya u wela tivha nda sedza zwiliwa nga seli na Jula,” hu
talutshedza Lukhohe lu no pfi Mini.

“Ohoo,” ho amba Randevhe tshi bvathaho. “Ni tou vha muhali! A ni LI
othi naa?”

“Ndi MINI?” hu vhudzisa Lukhohe lu no pfi Mini nga kuipfi kutuku.
“Ni a ]i divha,” hu amba Randevhe, “DITHU li dzulaho tivhani!”

“A thi ofhi!” hu amba Lukhohe lu no pfi Mini, lwa mbo di isa phanda na
lwendo. Zwenezwi lu tshi khou sendela tsini na tivha, lwa thoma u tama
arali lwo vha lu songo tangana na Randevhe. Ndi DITHUDE, nahone LI
do lu itani?

Lwo fthedza lwo swika burohoni. “A thi nga sedzi fthasi,” Iwo divhudza.
Nga u tavhanya, lwa thamutshela tsindeni Iwa thoma u tshimbila khalo.
Zwenezwi lu tshi tou swika vhukati, lwa kundelwa u kondelela u sa
sedza madini o swithalaho ... KHELO henefhala! Tshithatuwo tsho tshi
sedzavho! Lukhohe lu no pfi Mini a lwo ngo toda u sumbedza uri Iwo
vha lwo tshuwa hani, lwa mbo divhifhisa tshifhatuwo ... zwo li othisaho,
DITHU na lone la ita tshithatuwo tsho vhithahovho!

Mbilu yalwo 1 tshi khou rwela ntha, Lukhohe Iu no pfi Mini lwa rembuluwa
lwa la thasi lu tshi ya hayani. Lwa fhira Randevhe, tshe tsha vha tsho
edela, nga luvhilo, thedzi Ilwa ima musi lu tshi swika kha Vho Phunguhwe.
“Thuso!” lwa femela ntha, “hu na DITHU tivhani! Ndi iteni?”

“Ni songo vhilaela,” hu amba Vho Phunguhwe, “tuwani na tombo
lihulwane ni li sumbedze DITHU! Li do ni shushedzela!”

Zwenezwo Lukhohe lu no pfi Mini lwa doba tombo lihulwane lwa humela
tivhani. Fhedzi lu tshi swika vhukati ha buroho ya muri Ilwa sedza thasi
kha DITHU, lo vha ]o fara tombovho!

Lwa wisa tombo lwa humela murahu nga u tavhanya lu tshi khou tshimbila
burohoni ya muri, lwa pfuka Randevhe na Vho Phunguhwe, u swika lu
tshi swika tsindeni ]la muri Je Vho Gwitha vha vha vha tshi khou kumedza
khalo. “Vho Gwitha, Vho Gwitha!” lwa huwelela nga ipfi lihulwane, lo
dalaho nyotho. “Kha vha nthuse! Hu na DITHU tivhani! Ndi iteni?”



“Hmmmm,” hu amba Vho Gwitha vha tshi sumbedza u humbula
vhukuma. “Dzhiani thanda ni tuwe nayo ni 1 sumbedze DITHU! Hezwo
zwi do ni thusa!” vho amba.

Zwenezwo Lukhohe lu no pfi Mini lwa wana thanda khulwane ndapfu lwa
pfa lwo dzika nyana, Iwa humela burohoni ya muri. Fhedzi hezwi lu tshi
imisela thanda muyani Iwa lavhelesa fhasi madini, Iwa vhona DITHU lo
fara thanda khulwanevho!

Lwo tshuwa, Lukhohe lu no pfi Mini lwa rwa madi nga thanda, lwa gidima
Iwa thira Randevhe, Vho Phunguhwe na Vho Gwitha, lwa gonya u swika
thethu hu no pfi Koppie lwa swika hayani. Lwo neta lwa wela fhasi nga
thungo ha Vho Mme Lukhohe Iwa vha anetshela zwothe zwe zwa itea.

“Nwananga Mini iwe vhathu,” hu amba Mme Vho Lukhohe nga ipfi li
khuthadzaho. “Ni songo vhilaela! Ndi a zwi divha zwavhudivhudi zwine
na tea u ita. Musi no no awela, humelani tivhani. Ni songo hwala thanda
kana matombo lini. Musi ni tshi swika vhukati ha buroho ya muri, sedzani
thasi madini hathu, fhedzi nga tshifthinga itshi, musi ni tshi vhona DITHU,
mwemwelani!”



“U mwemwela?” hu vhudzisa Lukhohe lu no pfi Mini Iwo mangala. Lwo
vha lu sa kholwi zwine mme alwo vha khou amba.

“Ee, mwemwelani,” hu amba Mme Vho Lukhohe. “Ndi a n1 fulufthedzisa
zwi do shuma.”

Nga ngoho Mme Vho Lukhohe vho vha vha tshi khou amba ngoho.

Musi Mini lu tshi swika vhukati ha buroho ya muri, Iwa sedza fhasi lwa
mwemwela. Tsho lu mangadzaho nga maanda, DITHU ]a mwemwelavho
nga ndila yavhudisa ine la kona! Lukhohe lu no pfi Mini Iwa tataisa
DITHU na lone la tataisavho. Mini lwo vha Iwo takala nga maanda! Lwa
thamuwa lu tshi mona na buroho ya muri, nga murahu ha awara dzo
vhalaho dza u takala, Iwa humela hayani na dzanda ]a midzi i dithaho lwo
1 vhea magwakwani alwo.

Madekwana ayo, zwenezwi vhukhohe ho dzula hu
tshi khou ralo u roda maliwa aho, Lukhohe lu
no pfi Mini lwa anetshela Mme zwe zwa itea.
“Musi ndi tshi mwemwela dithu na Jone ]o
mwemwelavho!” lu a amba.

“Ndi a zwidivha,” ho amba Mme.

“Na musi ndi tshi tataisa DITHU, lo
nfataisavho!”” hu amba Lukhohe lu no pfi Mini.

“Ndi a zwidivha,” hu amba Mme Vho
Lukhohe hathu.

“Ndi humbula uri li toda u vha khonani
yanga!” hu amba Mini.

“Ndi a zwidivha,” hu amba Mme.

Lukhohe Iu no pfi Mini lwa humbula Iwa tshithinganyana. “Fhedzi Mme,” lu a
amba, “DITHU ndi mini?” Zwenezwo Mme Vho Lukhohe vha lu talutshedza.

N1 humbula uri Mme Vho Lukhohe vho amba mini?

- KHA VHA SUMBEDZE VHUKONI! /
Olani tshifanyiso tsha Mme Vho Lukhohe vha tshi khou amba na Lukhohe lu
no pfi Mini ni katele na mabulo a muambo a Mme Vho Lukhohe. Kha bulo |a

muambo, nwalani thalutshedzo ya Mme Vho Lukhohe ya zwine “DITHU” |la
vha zwone.

Tshifanyiso 7N
Sedzani kha tshivhoni ni ite zwithu zwi seisaho nga tshifhatiuwo. Kha tshipida
tshihulwane tsha bammbiri, olani tshivhoni na zwe na zwi vhona musi ni tshi
disedza khatsho.

U Vhala
Vhalani tshitoho tsha tshitori. Itani zwitoho zwivhili zwa tshitori.

Olani tshifanyiso tsha bono magumoni a tshitori hune Mme Lukhole na
Lukhole Lutuku zwa vha zwi tshi khou amba. Olani pulo li re na maipfi ngomu
a ambiwaho nga Lukhole Lutuku ni nwale maipfi a tshitori hune lwa vhudzisa
Mme Lukhole tshinwe TSHITHU. Itani pulo |i re na maipfi a Mme Lukhole
ngomu ni hwale thalutshedzo ya Mme Lukhole ya uri “TSHITHU” ndi mini.

Vhutsila

Petani bammbiri Ja A3 kana A4 nga vhukati. Itani madondo nga pennde
kha tshinwe tshipida tsha siatari ni tshi fhedza ni pete lenelo bammbiri uri
pennde i dodze hafu ya linwe sia la bammobiri.

Kushumele

Tambani mutambo wa tshivhoni. Imani no sedza ane na do tamba nae. Ni
sielisane u vha “tshivhoni” na muthu o tshi sedzaho. Tshivhoni tshi edzisa
misudzuluso ya muvhili ine ya itwa nga muthu — sa tsumbo: vheani tshanda
tshanu tsha u Ja kha thoho, bvisani lulimi, imisani shada Janu ]a tsha monde.

